
- No ano 1963 Pedro Alejandro Lopez Suarez cumpre 18 anos, remata
0s seus estudos, inicia a sua vida laboral e a sua afeccion pola fotogra-
fia. Membro da Sociedade Fotografica da Corufa de E. e D, nese mesmo
ano acada o 1° e o 3° premio no Salon de Noveles de dita Sociedade,
dando inicio a un elenco de galardons entre os que destacamos 0s
obtidos no Il Salon Rexional Circulante, Foto do Mes da Sociedade Foto-
grafica da Corufa, Salon de Primaveira do Banco Hispano Americano e
a Real Sociedad Fotografica de Madrid, | Salon Ibérico e 11l Nacional da
Agrupacion Fotografica de Compostela, Il Concurso de Diapositivas
Concello da Corufia, VII Concurso de Diapositivas Concello da Corua...
Fotografias da sua autoria ilustran tarxetas de Nadal, postais, calenda-
rios.... A necesidade daquel rapaz de 18 anos de optimizar o material
fotografico levarono a esforzarse por obter unha boa imaxe con cada
disparo, dificultade acrecentada pola sua busca de temas na rua. Preci-
samente isto ultimo € o que hoxe fai do seu fondo unha fonte docu-
mental para achegarse @ sociedade dos anos sesenta a través dunha
lectura dende a Historia ou dende a Antropoloxia.



- A fotografia lida como documento historico e/ou etnografico permitenos un achegamento a sociedade, entendendo que a
identificacion do fotografado coa realidade non € tal xa que na sua creacion intervefien multitude de elementos e factores.

Resulta necesario cofiecer o contexto da sua producion e entendela como a consecuencia dun proceso de seleccion duns
elementos en prexuizo doutros. A escolla dun tema, a adopcion dun encadre ou enfoque... falanos da vision do mundo do
fotografo, condicionada polo seu contexto socioeconomico e polas suas motivacions persoais. En cada fotografia vemos o
retratado (o mirado) e achegamonos ao autor desa imaxe.

Unha mirada proxima a dos integrantes das agrupacions fotograficas que nos anos 50 do século pasado proliferaron nas
principais cidades galegas e que seguian activas na década seqguinte, marcando as pautas e coordenadas visuais —-estéticas e
tematicas- da fotografia afeccionada do momento, ao tempo que eran receptoras das correntes fotograficas que se estaban
a desenvolver no contexto internacional.



Xunto a unha fotografia influen-
ciada polo costumismo téndese
nos anos 1960 a imaxes que reco-
llen con certa espontaneidade a
vida cotia das ruas, retratando as
condicions de vida das clases
populares dende unha postura
mais estética que de denuncia
social.

- Esta exposicion propon
unha achega a sociedade
galega daqueles anos a traves
da mirada de Pedro A. Lopez
Suarez. As imaxes do mundo
rural e da sua presenza no
espazo urbano reflicten un
universo alleo ao fotografo,
que retrata o que coida
diferente: as escenas campe-
siflas e os membros das clases
populares que viven na
cidade.




O fio condutor da sua escolma permite un achegamento a unha sociedade en transformacion e, paralelamente, a vision
de distintos actores das chamadas clases populares. O observador urbano imaxina e recrea o mundo rural.

A década dos 60 do século XX (o «desarrollismon), abre o foco do fotografo urbano @ mestura dos cambios e permanencias
propios da fonda transformacion que Galicia experimenta nese periodo.




Ainda que os cambios son manifestos no ambito urbano de Galicia, a cidade e as suas mudanzas non son a priori o obxecto
preferencial da mirada do fotografo, mais atento a retratar aqueles elementos relacionados coa sociedade campesifia que
aparece no mundo urbano. Pero o escenario urbano asoma trala realidade retratada: novos barrios, novas edificacions e
volumes, novos materiais construtivos. Tamén tipos e figuras sociais emerxentes na cidade.

As fotografias tomadas no agro pofien o foco no que semella continuidade da sociedade campesifia: reliquias da economia
autarquica, mostras do policultivo, man de obra familiar nas tarefas agricolas, a «casa» aldea como emblema do grupo
domeéstico... non obstante, e a través do que non aparece nas fotografias podemos imaxinar un mundo sumido na mudanza
que adapta a un novo marco as vellas estruturas, nun momento de reactivacion e reorientacion (cara as cidades e cara a
Europa) do éxodo rural, o que favorece o comezo dun proceso de envellecemento da poboacion.



Paralelamente, a sia mirada pousase na vida cotia da cidade, que medra coa industrializacion e que se nutre de xentes proce-
dentes do campo, saturado de poboacion e cunhas estruturas incapaces de xestionar as innovacions técnicas que Mercado e
Estado tratan de imporier.



Os efectivos sobrantes chegan & cidade para traballaren en industrias e servizos,
fixando a sua residencia en areas residenciais periurbanas cunha economia simbio-
tica, que conxuga a proletarizacion na cidade co cultivo de cativas hortas e leiras
na sua contorna.

Retrata Pedro A. Lopez Suarez aqui unha realidade social marcada por desigualda-
des sociais, desequilibrios e ata pobreza, visualmente reflectidos nalgunhas imaxes
de xente maior, de mulleres e de rapaces. Estamos na década de inicio do Plan de
Estabilizacion (1959), momento que o autor retrata conxugando os desaxustes
socias co optimismo dunha década denominada o “Milagre economico espafol”.

